
GOUVÈNÈ CUOMO ANONSE KE YO EKONOMIZE $500 MILYON DOLA ATRAVÈ MEZI PREVANSYON 

FWOD ASIRANS CHOMAJ 

 

 

Zouti swivi inove ede prevni plis pase 250,000 moun pou pa vòlè benefis asirans chomaj  

 

 

Gouvènè Andrew M. Cuomo jodia te anonse ke yo te ekonomize plis pase $500 milyon dola depi 2011 

grasa efò inove pou prevni fwod asirans chomaj nan Eta New York. 

 

“Refòm pou konbat fwod sa yo te ede ranfòse sistèm asirans chomaj New York pou moun kap chèche 

travay yo epi asire ke anplwayè yo pa pote fado pou moun yo kap chèche jwe sistèm lan,” Gouvènè 

Cuomo te deklare. “Administrasyon sa a pral kontinye redwi sou fwod asirans chomaj epi asire ke 

benefis sa yo ale sèlman a Nouyòkè ki bezwen yo.” 

 

Patwon ki nan eta a bay kontribisyon yo nan Fon Kredi Asirans Chomaj. Lè yo fòse peye Lajan an akòz 

yon reklamasyon ki gen fwod, patwon yo gen pou peye plis lajan, epi sa vle di konsomatè yo ap peye plis 

lajan tou. 

 

Teknoloji prensipal ke depatman travay eta itilize pou prevni epi detekte fwod se nouvo anbochaj ak 

egzaminasyon done anprizonman, ekstrè done ak pwotokòl entènèt etranje (IP) blokaj adrès. 

 

Egzaminasyon baz done nouvo anplwaye ede idantifye moun yo ki kapab pa kalifye pou benefis asirans 

chomaj paske yo rekòmanse travay. Nan pifò ka, egzaminasyon enfòmasyon sa imedyatman rete yo pou 

yo pa kolekte okenn benefis peman, anvan menm ke yo resevwa premye chèk pewòl yo. Depi janvye 

2011 pwotokòl egzaminasyon enfòmasyon nouvo anpwlaye yo te prevni pou yo pa t peye $409 milyon 

dola nan benefis sosyal a plis pase 200,000 moun. 

 

Moun ki nan prizon yo pa kalifye pou benefis akoz yo pa kapab satisfè egzijans pou yo disponib pou 

travay. Egzaminasyon enfòmasyon baz done anprizonman te bloke tantativ moun ki nan prizon yo ki 

aplike pou benefis asirans chomaj. Aplikasyon ki fèt pa yon moun, zanmi oswa manm fanmi yo pou 

kolekte benefis nan non yo ap bloke lè yo konpare baz done anprizonman an. Lè nou bloke plis pase 

7,500 moun pou yo pa kolekte benefis, egzaminasyon enfòmasyon te ekonomize $18 milyon dola anplis. 

 

Depi mwa jen 2012, teknoloji blokaj IP etranje te prevni pou yo pa peye $97 milyon dola benefis a plis 

pase 40,000 moun. Lè òdinatè oswa aparèy mobil yo ki soti nan peyi etranje yo te eseye aksede a sistèm 

depatman travay eta, yo bloke yo pou yo pa reklame benefis. Sa a anpeche pou moun yo pa kolekte 

benefis pandan yo andeyò peyi a e yo pa disponib pou travay jan lalwa egzije. Depi yo te enplemante 

Blokaj IP, kantite tantativ pa trimès te redwi pa preske detyè. 

 

Depatman an te egalman fè ekplorasyon done sofistike pou detekte idantifye vòlè yo kap itilize 

enfòmasyon sa a pou kolekte benefis. Ajans envestigatif yo te dekouvri rezo vòl a gwo echèl ki te atake 

Nouyòk ak lòt eta yo. Nan yon ka, envestigasyon depatman travay eta te detekte plizyè fo reklamasyon 

ki te depoze avèk idantite ke yo vòlè ki soti nan Florid. Travay ansanm avèk lapolis federal, envestigatè 

yo te jwenn yon kachèt idantite yo vòlè, plizyè santèn kat debi ak kredi ak prèv fwod kont anpil 

pwogram benefis eta. Akize yo te plede koupab nan tribinal federal semèn pase e yap rete tann santans. 

Ekplorasyon done sèlman te anpeche pou yo pa peye yon estimasyon $10 milyon dola nan benefis ilegal 

a preske 700 moun nan twazan ki sot pase yo. 

 

Metòd prevansyon Ekonomi Lajan 
Estimasyon 

Demandè ke yo bloke 

Egzaminasyon Nouvo anplwaye $409 milyon 208,000 

Egzaminasyon moun ki nan prizon $18 milyon dola 7,600 

Blokaj IP Etranje $97 milyon dola 42.000 

Ekplorasyon done $10 milyon dola 670 

 

 

Komisyonè Travay Eta Peter M. Rivera te deklare, “Depatman travay ap itilize ak ede pou devlope dènye 

teknoloji pou dekouraje fwod asirans chomaj nan chak etap nan pwosesis la. Nou osi pwoaktif ke posib 

nan anpeche fwod, e lè moun malonèt yo ap eseye kolekte benefis ke yo pa posede, envestigatè yo ap 

rete tann pou mete lamen sou yo anvan lajan soti nan pòt la. Depatman angaje pou kenbe sistèm 

asirans chomaj la ekitab, sansib ak san fwod.” 

 

Anplis de prevni fwod, depatman travay la egalman rekipere peman pou benefis ke yo te kolekte 

ilegalman epi refere ka yo nan pouswit. Mezi refòm konpreyansif Gouvènè Cuomo te kreye yon mekanis 

ki pi fò pou prevni, detekte ak rekipere benefis yo te kolekte malonètman. 

Antanke yon lidè nasyonal nan prevansyon fwod, lòt eta yo te adopte anpil nan metòd depatman travay 

la. Kòm rezilta lidèchip New York nan prevansyon fwod, eta te chwazi nan ane 2012 pou loje Sant 

Ekselans Entegrite Asirans – yon kolaborasyn nasyonal ajans travay eta, Depatman travay etazini ak 

Asosyasyon Nasyonal Ajans Travay Eta. Sant lan se yon laboratwa inovasyon pou strateji entegrite nan 

pwogram asirans chomaj, ki santre patikilyèman sou prevansyon deteksyon ak rekiperasyon peman 

inapwopriye. Efò sa yo pral amelyore sistèm entegrite New York anplis ak nan lòt eta yo. 

 

Pou rapòte nenpòt kalite fwod nan fason anonim vizite: www.labor.ny.gov/fraud. Pou jwenn plis 

enfòmasyon sou sa ki konstitye fwod asirans chomaj, tanpri rele 1-888-598-2077 oswa vizite: 

www.labor.ny.gov/agencyinfo/uifraud.shtm.  

